२०73 साल भदौ 7 गते मङ्गलबारका  दिन बसेको मन्त्रिपरिषद् बैठकबाट भएका निर्णयको मुख्य मुख्य व्यहोरा निम्नबमोजिम छन :



1. प्रधानमन्त्री तथा मन्त्रिपरिषद्को कार्यालय– कोलम्बो प्लानको  Consultative Committee meeting  मा राष्ट्रिय योजना आयोगका सदस्य सचिव सहभागी हुने  ।

2. प्रधानमन्त्री तथा मन्त्रिपरिषद्‍को कार्यालय– सम्माननीय प्रधानमन्त्रीको जनसम्पर्क सल्लाहकारमा जगतिपुर-1, जाजरकोट निवासी रामदिप आचार्यलाई नियुक्त गर्ने ।

3. कृषि विकास मन्त्रालय – Food and nutrition security in changing environments: past, present and future  विषयक कार्यक्रममा  कृषि विकास मन्त्रालयका सचिवले भाग लिने ।

4. गृह मन्त्रालय– एक प्रहरी वरिष्ठ उपरीक्षक पदको  विशेष दरवन्दी सिर्जना गर्ने ।

5. गृह मन्त्रालय– राष्ट्रिय विपद् प्रतिकार्यको कार्यढाँचा विषयको प्रस्तावमा मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने । 

6. गृह मन्त्रालय–    प्रकोप पीडित उद्धार र राहत सम्बन्धी (चौथो संशोधन) मापदण्ड , २०६४ स्वीकृत गर्ने ।

7. परराष्ट्र मन्त्रालय– हरिभक्त शर्मालाई नेपालका लागि गणतन्त्र स्लोभेनियाको अवैतनिक वाणिज्यदूत नियुक्त गर्ने ।

8. परराष्ट्र मन्त्रालय– अशोक कुमार अग्रवाललाई नेपालका लागि गणतन्त्र गिनीको अवैतनिक वाणिज्यदूत नियुक्त गर्ने ।

9. निजामती सेवा ऐन, २०४९ को दफा १९ को उपदफा (२) को खण्ड (ख) (2) बमोजिम नेपाल प्रशासन सेवाको समूहीकरण (क्लष्टर) तर्फको राजपत्राङ्किकत विशिष्ट श्रेणीको पदमा बढुवा समितिको सिफारिसअनुसार राजपत्राङ्कित प्रथम श्रेणीका सहसचिव श्री सूर्यप्रसाद आचार्यलाई बढुवा गरी सामान्य प्रशासन मन्त्रालयको अतिरिक्त समूहमा पदस्थापन  गर्ने ।

10. सामान्य प्रशासन मन्त्रालयको अतिरिक्त समूहका (राजपत्राङ्कित विशिष्ट श्रेणी) श्री सूर्यप्रसाद आचार्यले उमेरको हदको कारणबाट मिति २०73।5।9 देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिने ।

11. नेपाल सरकार, मन्त्रिपरिषद्को मिति 073/4/21 को निर्णयानुसार पूर्व राष्ट्रपति डा. रामवरण यादवलाई भारतको चंडीगढस्थित PGIMER Hospital मा गई उपचार गराउन पेश्की स्वरूप दश लाख रूपैयाँ आर्थिक सहायता उपलब्ध गराउने निर्णय भएकोमा उहाँको तर्फबाट मिति 2073/5/7 को निवेदनलाई दृष्टिगत गरी उहाँलाई संयुक्त राज्य अमेरिकामा गई उपचार गराउन खर्च व्यवस्थापनका लागि साठी लाख रूपैयाँ अर्थ मन्त्रालयले परराष्ट्र मन्त्रालयको नाममा निकासा दिने । उपचारको सिलसिलामा उहाँ र उहाँको साथमा जाने 3 जनाका लागि आतेजाते हवाई भाडा, खाने बस्ने खर्चको हकमा पूर्व राष्ट्रपतिलाई दैनिक तीन सय अमेरिकी डलर र अन्यलाई प्रतिदिन प्रतिव्यक्ति एक सय पचास अमेरिकी डलर उपलब्ध गराउने । पूर्व राष्ट्रपतिलाई विजिनेश क्लासको हवाई टिकट उपलब्ध गराउने ।


12. मं.प.बै.सं. 25/073 मिति 2073/4/27 को निर्णयबाट सुदुरपश्चिमाञ्चल क्षेत्रीय प्रशासन कार्यालय, दिपायलका क्षेत्रीय प्रशासक श्री लोकहरि पाण्डे उमेर हदको कारणबाट मिति 2०73।5।9 देखि अनिवार्य अवकाश हुने निर्णय भएकोमा निजामती किताबखानाको मिति 2073/3/7 को पत्रबमोजिम निजको अवकाश मिति 2073/5/10 कायम गर्ने ।


	द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।


	

	

	

	

	

	

	

	

	

	

	






२०73 साल भदौ २ गते  बिहिवारका दिन बसेको मन्त्रिपरिषद् बैठकबाट भएका निर्णयको मुख्य मुख्य व्यहोरा निम्नबमोजिम छन :

	1. 
	. प्रधानमन्त्री तथा मन्त्रिपरिषद्को कार्यालय– नेपाल नागरिकता ऐन, 2063 को दफा 18 बमोजिम प्राप्त हुन आएको चाँदनी लिम्बुको निवेदनका सम्बन्धमा नेपाल नागरिकता ऐन, २०६३ को दफा १७ (१) भएको व्यवस्था बमोजिम कुनै व्यक्तिकोनेपाली नागरिकताको प्रमाणपत्रमा उल्लिखित थर वा उमेर शैक्षिक योग्यताको प्रमाणपत्रमा फरक पर्न गएमा सम्बन्धित अधिकारीले सच्याउन सक्ने नै हुँदा मिति २०७३।१।२३ मा भएको निर्णय अधिकार प्राप्त अधिकारीबाट भएको नदेखिनुका साथै सो निर्णयमा कुनै आधार र कारण समेत उल्लेख भएको नदेखिंदा त्यस्तो निर्णयलाई कानून सम्मत निर्णय मान्न मिल्ने नहुँदा बदर गर्नुपर्ने देखिन्छ। साथै निवेदकले उठाएको विषयमाउल्लिखित कानूनी  व्यवस्थाको आधारमा ठहर गर्नुपर्ने विषयसँग सम्बन्धित थप प्रमाणहरु समेत जे जो बुझ्नु पर्ने हो बुझी सो सम्बन्धमा पुनःनिर्णय गर्नु भनीजिल्ला प्रशासन कार्यालय काठमाडौमा प्रमुख जिल्ला अधिकारी समक्ष लेखी पठाउने ।

२. प्रधानमन्त्री तथा मन्त्रिपरिषद्को कार्यालय– अख्तियार दुरुपयोग अनुसन्धान आयोगका माननीय आयुक्तको दीप बस्न्यातको भुटान भ्रमण स्वीकृत गर्ने ।

३. प्रधानमन्त्री तथा मन्त्रिपरिषद्को कार्यालय– अख्तियार दुरुपयोग अनुसन्धान आयोगका माननीय आयुक्त गणेशराज जोशीको पाकिस्तान भ्रमण स्वीकृत गर्ने ।

४. प्रधानमन्त्री तथा मन्त्रिपरिषद्को कार्यालय– नेपाल विद्युत प्राधिकरणको कार्यकारी निर्देशक मुकेशराज काफ्लेसँग भएको कार्यसम्पादन सम्झौताको दफा 16 बमोजिम रणबहादुर श्रेष्ठको संयोजकत्वमा चण्डेश्वर श्रेष्ठ र रामेश्वर लामिछाने सदस्य रहेको स्वतन्त्र प्यानल गठन गर्ने ।

५. गृह मन्त्रालय– स्थानीय तह निर्वाचन कार्यविधि सम्बन्धी विधेयक तर्जुमाको लागि सैद्धान्तिक स्वीकृति दिने ।
६. गृह मन्त्रालय–राजाराम झा महोत्तरीसमेत देहायका ५२ जनालाई शहिद घोषणा गर्ने  ।

  मृत्यु भएका नेपाल प्रहरी र सशस्त्र प्रहरी बलका सुरक्षाकर्मीहरु
	सि.नं.
	नामथर
	पद

	लक्ष्मण न्यौपाने
	पूर्व प्रहरी वरिष्ठ उपरिक्षक, नेपाल प्रहरी

	२.

७. गृह मन्त्रालय– आन्दोलनका क्रममा तराई मधेशमा भएका हिंसा, हत्या आगजनी, तोडफोड लगायतका घटनाहरु बारे सत्यतथ्य छानविन गरी प्रतिवेदन पेश गर्न सर्बोच्च अदालतका पूर्वन्यायाधीश श्री गिरिश चन्द्र लालको अध्यक्षतामा सात सदस्यीय उच्च स्तरीय छानविन आयोग गठन गर्ने ।

५. परराष्ट्र मन्त्रालय– काबुलको बम आक्रमणमा परी मृत्यु भएका नेपालीहरूको शव नेपाल ल्याउन लागेको हवाई सेवाको खर्च रु ९१,१६,७०८।२० भुक्तानी दिने ।

६. रक्षा मन्त्रालय– नेपाली सेनाका उपरथी पूर्णबहादुर सिलवालको चीनको बैदेशिक भ्रमण स्वीकृति गर्ने ।

७. रक्षा मन्त्रालय– नेपाली सेनाका उपरथी प्रल्हाद थापालाई श्रीलंका भ्रमण गर्न  स्वीकृति दिने ।

८. वन तथा भू-संरक्षण मन्त्रालय – नेपाल विद्युत प्राधिकरणबाट निर्माण संचालन हुने हेटौडा÷ढल्केबर÷दुहवी ४०० के.भी. विद्युत प्रसारणलाईन आयोजना, हेटौडा÷बर्दघाट २२० के.भी. विद्युत प्रसारणलाईन आयोजना र भुलभुले-मध्यमर्स्याङदी १३२ के.भी. प्रसारणलाईन आयोजनाहरूको राइट अफ वे निर्माण तथा सञ्चालनका लागि वन क्षेत्रभित्र परेका रूख विरूवाहरू संकलन गरी हटाउन स्वीकृति दिने । 

९. शिक्षा मन्त्रालय– नेपाल सरकार मन्त्रिपरिषद्को  मिति २०७३।०३।२६ को निर्णयानुसार एम.बी.बी.एस. र बी.डी.एस. शैक्षिक कार्यक्रमहरुको  शुल्क पुनरावलोकन गर्न प्रा.डा. शिवकुमार राईको संयोजकत्वमा गठित शुल्क पुनरावलोकन समितिको कार्य अवधि एक महिना  थप गर्ने ।

१०. संस्कृति, पर्यटन तथा नागरिक उड्डयन मन्त्रालय– 
क) नेपालको नागरिक उड्डयनमा संलग्न निजी कम्पनीहरूलाई हवाई उडान सम्बन्धी इजाजत दिंदा वा इजाजतपत्र नवीकरण गर्दा एकरूपता, समानता र पारदर्शिता कायम हुने गरी आवश्यकता एवम्  औचित्यको आधारमा कार्यविधि संशोधन गरी व्यवस्थित र समन्यायिक ढंगले कार्यान्वयन गर्न संस्कृति, पर्यटन तथा नागरिक उड्डयन मन्त्रालयलाई निर्देशन दिने । 
ख) सिम्रिक एयरले नेपालको हवाई सेवाको क्षेत्रमा पुर्‍याउदै ‍आएको सेवा र लगानीलाई दृष्टिगत गरी नागरिक उड्डयनसंग सम्बन्धित संस्थालाई इजाजत दिने सम्बन्धी कार्यविधि, २०६६ को इजाजत नवीकरण सम्बन्धमा निर्धारित दस्तुरमा सोही दस्तुरको दुईसय प्रतिशत विलम्ब दस्तुर लिई प्राविधिक विषय सम्बन्धित मन्त्रालयले नै हेरी उपयुक्त देखिएमा ४ वर्षको लागि सिम्रिक एयरलाईन्स प्रा.लि.को इजाजत पत्र एक पटकको लागि नवीकरण गर्न संस्कृति, पर्यटन तथा नागरिक उड्डयन मन्त्रालयलाई स्वीकृति दिने ।

११. सामान्य प्रशासन मन्त्रालय – निजामती सेवा (चौधौं संशोधन) नियमावली, 2073 को मस्यौदाउपर लोक सेवा आयोगको परामर्श माग गर्ने ।

१२. सामान्य प्रशासन मन्त्रालय – दीपकराज पाण्डेलाई रु. ५,००,०००/- , हिमप्रसाद गौतमलाई रु. ५,००,०००/- र श्री रघुनाथ महतलाई रु. ५,००,०००/-  थप आर्थिक सहायता उपलब्ध गराउने ।


	
	१३. पश्चिमाञ्चल क्षेत्रीय प्रशासन कार्यालय, पोखराको क्षेत्रीय प्रशासक श्री शंकरप्रसाद कोइरालालाई उद्योग मन्त्रालयको सचिव पदमा सरूवा गर्ने ।

	१२
	१४. निजामती सेवा ऐन, २०४९ को दफा १९ को उपदफा (२) को खण्ड (ख) (2) बमोजिम नेपाल प्रशासन सेवाको समूहीकरण (क्लष्टर) तर्फको राजपत्राङ्किकत विशिष्ट श्रेणीको पदमा बढुवा समितिको सिफारिसअनुसार राजपत्राङ्कित प्रथम श्रेणीका सहसचिव श्री गोपीनाथ मैनालीलाई बढुवा गरी पश्चिमाञ्चल क्षेत्रीय प्रशासन कार्यालय, पोखराको क्षेत्रीय प्रशासक पदमा पदस्थापन  गर्ने ।


	द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।




